
Kuɔɔny bennë mɛnhdu ya nyuɔ̈ɔ̈th në thɛɛ tɔ̈ yen keek 
në rodha yic ku ɣän kɔ̈k peei yennëke yen muk thïn.

DINKA

Jɔk̈ piɛth bennë yen ya jɔɔk ë piööc në rodha yic, ee ya kë thiekic arëëtic ënɔŋ yen. Athiekic ba rɔt ya yök, wennë raan 
de paanduɔn̈ ke we cï keek luɔɔ̈r̈ të de luɔɔi, bäkkë röth ya yök ke we piɔl gup ku bï week ya kuɔny. Nïn tueeŋ bennëke 
week ya kuɔny të de luɔɔi aabï ya luui arëëtic në kuɛɛr bennëke mɛnhdu ya cɔk nyic mïth kɔk̈ peei ku bï piɔü ya lɔcar 
tënnë dupiööcke kedhiɛ, kɔc ke thukul yennë yen piɔɔ̈c̈ thïn ku jɔl ya kɔc juëc kɔk̈ peei ye luui në rodha yic kedhiɛ.

Piööc de mïth në rodha yic ku loilooi ke bɛï yennëke mïth muk thïn abï keek ya nyuɔɔ̈ẗh në ajuiɛɛr de run tueeŋ bennë 
ke mïth ya piɔɔ̈c̈ në rodha yic ku bennëke ya yiɛk̈ nhai, mɛn ye cɔle ”Victorian Early Years Learning and Development 
Framework (VEYLDF)” në thoŋ ë Liŋëlith. Yen ajuiɛɛr kënnë ayennë dupiööc yɔɔ̈k̈ wu ‘nyïny bennë meth ya nyic ku ciɛŋ 
thɛɛr de paanden kennë kuanden ëbɛn̈ abï kuɔɔny ya gam në piööc bennë meth ya piɔɔ̈c̈ ku bï ya yiɛk̈nhial apiɛth. Mïth 
aye röth yök ëke cï keek luɔɔ̈r̈ thïn ku bï keek ya piɔɔ̈c̈ apiɛth të cennë riɛɛ̈ü ku nyïnyden ya nyuɔɔth’ (VEYLDF, 2016, 
apäm. 12). Ë nyïny kënnë abï kuɔɔny ya gam tënnë dupiööc agokë yïn wennë mɛnhdu ya kuɔny në thɛɛ bennëke week 
ya nyuɔẗh kä bäkkë keek ya kɔn looi ago piööc de mɛnhdu rɔt jɔl jɔɔk në rodha yic ku bɛï yennëke yen muk thïn.

Piööc de thukuul ke rodhaai kedhiɛ ku bɛï yennëke mïth muk thïn aye mɛɛ̈ẗ de dupiööc kennë bɛïken yök ke ye kueer 
töŋ thiekic bennë ajuiɛɛr de piööc ë rodha ya jɔɔk. Ciɛɛŋ nɔŋic riɛɛ̈ü cï rɔt dɔc jɔɔk yennëke yen nyuɔɔth ke luɔɔi thiekic 
abï ya gäm kɔc. Yïn lëu ba dupiööc ya ŋɔɔ̈ẗh ëke lëu bïkkë yïn ya luɔɔ̈r̈ në ɣän ke luɔɔi yiic në piɔn̈ lɔgɔk ku yekkë yïn wɛɛi 
piɔü ba ya jam ë nyindhiɛ në thook ke paanduɔn̈.

Ëluɔɔi kënnë aalëu bïkkë ya jam kennë yïn në telepuun de agamlöŋ ye jam në thoŋ de paanduɔn̈ic, ago ya tɔ ̈ke yïn cï 
lɛk̈ apiɛth në kä bï keek ya juiɛɛ̈r̈ yïn ku ba ya naŋ thɛɛ bïn keek bɛɛr ya thiɛc̈ në thual ku bï yïn ya guiɛɛ̈r̈ wël kɔk̈ peei në 
thoŋ ye piŋ apiɛth, në të yennë luɔɔi kënnë luɔɔi thïn. Në yekënnë nhom ëyadëŋ, ke raan de kuɔɔny ye jam në thoŋ de 
paanduɔn̈ alëu bï ya tɔ ̈ëyadëŋ ago mɛnhdu ya kuɔny në thaŋ thiin koor lëu ben rɔt ya rek kennë kɔc thiääk kennë yen 
ago rɔŋ̈ kennë luɔɔi.

Piööc piɛth bï ya gäm mïth në rodha yic abenneke bɛï ya nyic ëke ye ‘kë tueeŋ bennë piööc de meth ku nyïnydɛɛn de käŋ 
ya yiɛk̈nhial ku bï lɛɛr tueŋ’ (VEYLDF, 2016, apäm. 9). Abïï dupiööc ya nhiaar apɛi ku ka yekkë kɔɔr në ke piɔɔ̈ẗh ba keek ya 
gäm wël ku ba rɔt ya mat në ajuiɛɛr bennë mïth ya piɔɔ̈c̈ në rodha yic. Ëkënnë acie lɛk̈ de luɔɔi de dupiööc yetök yen yee 
kuɔn̈y kɔc. Ee mïth kuɔny ëyadëŋ bï keek ya cɔk lɔ piɔɔ̈ẗh car tënnë dupiööc ye keek piɔɔ̈c̈, bï keek ya tiit ku bï keek ya rek 
kennë dupiööc bï keek ya piɔɔ̈c̈ ku bɛï bennë keek ya muk thïn, mɛn bï keek ya yiɛn̈ piööc piɛth ëyadëŋ. Bɛï aye keek wɛɛi 
piɔɔ̈ẗh ëyadëŋ bïkkë röth ya mat në loilooi käkë yiic ku bïkkë ya tɔ ̈në thɛɛ ke piööc yiic. Ëkënnë abï mɛnhdu ya kuɔny ago 
rɔt ya yök ke cïn kë näk yen ku bï yïn ya kuɔny ago loilooi ye keek gäm yen të cï yïn jäl ya deetiic.

Dupiööc ke rodha tɔn̈në mɛnhdu thïn aabï yïn ya cɔɔl ku bï yïn lɔ guiɛɛ̈r̈ në kä yekkë keek looi ago të yennë kee loilooi 
käkë ya dɔc deetic wennë mɛnhdu. Ëkäkë aye kä cïï mɛn de;

 • Ba rodha ya kɔn neemic wennë mɛnhdu ke ajuiɛɛr de piööc kën rɔt guɔ jɔɔk.

 • Bäkkë röth ya gäm thɛɛ lik bïï we ya lɔ të de piööc ku bï jal ŋoot ke juak rɔt amääth agut cï bï meth rɔt jal yök ke cïn 
dɛẗ peei bï yen bɛɛr ya tiaam.



DINKAKuɔɔny bennë mɛnhdu ya nyuɔɔ̈ẗh në thɛɛ tɔ ̈yen keek në rodha yic ku ɣän kɔk̈ peei 
yennëke yen muk thïn. 

Dupiööc ke rodha bï mɛnhdu ya piɔɔ̈c̈ aabï ya naŋ thɛɛ juëc ëke thiääk kennë yïn ku kaa bï yïn ya thiɛc̈ wël lik ye jam 
në yïn wennë mɛnhdu. Ëkënnë abï keek ya gäm nyïny dït arëëtic tënnë kä kɔɔr mɛnhdu keek ku bï keek ya gäm ajuiɛɛr 
bennë keek ya piɔɔ̈c̈ ku bï ya naŋ kë piɛth bï ya bɛn̈bei në piööc de mɛnhdu yic.

Nyooth de wël bïï dupiööc ke rodha keek ya thiɛc̈ tënnë yïn ago keek ya rɔm wennë keek aye;

 • Wël ye jam në pialë guɔp̈ de mɛnhdu— cï mɛn de tɔɔ̈ü de wël ke ajuiɛɛr yennë yen toom, kä lëu bï keek ya kɔɔr në 
töök de akïïm yiic, tuɛnytuɛɛny wennë kä cïï keek ye kɔɔr 

 • Gɛɛ̈r̈ bïï raan ya nhiaar bennë nappï ya geer, ku jɔl ya käjuëc kɔk̈ cï mɛn de kä yennëke lɔ të de peel ku kä ye keek 
kuanycök në bɛï yiic. 

 • Kuïn ye mïth thii kor cam, lööŋ cï keek juiir ben keek ya cam ku thɛɛ cï keek bɛï bei ben keek ya cam. 

 • Kä yee mïth keek kɔɔr tëdɛɛn de lɔŋ̈ wennë tëdɛɛn de tɔc̈.

 ‒ Yekkë tɔc̈ në ageen thiinden yic, ageen dïït cï yiɛn̈ keek wennë yekkë tɔc̈ kennë kɔc kɔk̈ peei?

 ‒ Yee diɛt yïndë kee lëu bï keek ya miɛt piɔɔ̈ẗh?

 ‒ Nɔŋ buŋ nhiaarkë arëëtic bïkkë ya kueen, nɔŋ lïthïk töŋ piɛth wennë bathänia nhiaarkë?

 ‒ Yee thɛɛ yïndë yen yee kee lɔŋ̈/tɔc̈ në köölic ëbɛn̈?

 • Ye kä yïndë ke miɛt ë piɔü ku ciɛɛŋ thɛɛr de kuanduɔn̈ ke ye keek yök ëke thiekiic tënnë paanduɔn̈

 • Dupiööc kedhiɛ abï wëlkuɔɔ̈n̈ kɔɔr ba keek ya rɔm wennë keek ya loor në piɔn̈ piɛth ago keek ya rɔm wennë keek.

 • Yïn bï wël kɔk̈ peei nyic keek tënnë mɛnhdu ya guiɛɛ̈r̈ dupiööcke ago keek ya kuɔny në ajuiɛɛr bïï kee mɛnhdu ya 
piɔɔ̈c̈.

Kuɛɛr kɔ̈k peei bïnke mɛnhdu ya kuɔny ago rɔ̈ŋ apiɛth kennë piööc de rodha

 • Ye thaŋ dït arëëtic lööm ke yï rɛɛ̈r̈ wennë yen mɛnhdu në ye thaa de ye luɔɔi kënnë – guiɛɛ̈r̈ë thɛɛ ke ye ajuiɛɛr 
kënnë tënnë mɛnhdu, polë wennë yen, kuen akölkööl wennë yen ku ket diɛẗ wennë yen në thoŋ ë paanduɔn̈.

 • Kuɔnyë keek ago kë ya jam kennë mïth kɔk̈ peei thöŋ kennë keek. Ëkënnë alëu bï rɔt ya looi në kueer bïnke yen ya 
kuɔny ago ya rëër në mïth kɔk̈ lɔɔ̈m̈, ku bï rɔt ya guiɛɛ̈r̈ keek, ku bï rɔt ya mät keek në kuɛɛr ke pol yiic.

 • Ba rɔt ya gäm thɛɛ ago ya jam wennë mɛnhdu ku jɔl ya kɔc kɔk̈ peei në thoŋ tök.

 • Ye jam wennë mɛnhdu në kä guum keek ku të yen rɔt yɔk̈ thïn: gamë ŋɔẗh ku wɛɛ̈ïë piɔü.

 • Akɔɔr ba mɛnhdu ya cɔk nyic dupiööc ëyen piɔɔ̈c̈, cï mɛn de rin ke dupiööcke ku ka lëu bï ya lɔ ënɔŋ keek të kɔɔr 
yen kuɔɔny ënɔŋ keek. Gämë keek thɛɛ bïï kee röth ya piɔɔ̈c̈ agokë rin ke dupiööcken ya kuɛn̈ yïn ku loilooi yekkë 
keek looi në kuɔɔny yekkë thiɛc̈ keek.

 • Akɔɔr ba kɔc ya kɔn tɔɔ̈ŋ̈ të kën yïn guɔ jäl ku gämë mɛnhdu ŋɔẗh mɛn bï yïn bɛɛr lɔ dhukciɛɛ̈n̈. Ee ya kë thiekic 
arëëtic ba ya thiääk wennë mɛnhdu ku bay a kuɔny në luɔɔi de käŋ wennë dupiönyde ku/wennë mïth kɔk̈ peei ke yï 
kën guɔ jäl.

 • Jäämë në kuɛɛr kɔk̈ peei ku ɣän lëu bennëke yen ya gäm loilooi juëc ke kuɔɔny në thɛɛ ke wäkɔü wennë miäkduur, 
të kënnë keek guɔ gäm thɛɛ bïï keek bɛɛr ya kɔn thiɛc̈ në kä kënkë keek deetiic ku kuɛɛr bennë keek ya kuɔny në 
dhuŋ bïn wël ya dhuknhïïm.

 • Muk apiɛth në yïnhom ke dupiööc ke mɛnhdu ku kɔc ke thukul kedhiɛ acï röth gam bïkkë yïn wennë mɛnhdu ya 
kuɔny në ye thaŋduɔɔ̈n̈ yennë week gäm kuɔɔny kënnë.


